
Ùrnaigh aig 7f 
 
Bidh  Ìosa ag ùrnaigh as leth a luchd-leantainn.  ’S e fìrinn shimplidh agus 
dhomhain a th’ ann: bidh Ìosa ùrnaigh as leth a luchd-leantainn.  Ann an 
Soisguel Eòin, nuair a bha Ìosa a’ tighinn gu ceann a mhinistrealachd air an 
talamh rinn e ùrnaigh as leth a luchd-leantainn agus a dheisciobail gu lèir.  “Tha 
mi air na briathran a thug thusa dhomh a thoirt dhaibh,” thuirt e, gan teagasg 
ann an slighean na fìrinne agus an t-solais.  Agus mar sin dh’iarr e air Athair an 
dìonadh: “Chan eil mise tuilleadh anns an t-saoghal… Athair naoimh, cùm 
iadsan nad ainm, a tha thu air a thoirt dhòmhsa, airson ’s gum faod iad a bhith 
nan aon mar a tha sinne.” (Eòin 17: 6 - 19) 
 

Tha sinn ag ùrnaigh, ann an solas Deasghabhail ar Tighearna, agus a’ 
dùileachadh an Spioraid Naoimh, leis a’chinnteachd seo: gu bheil Ìosa ag 
ùrnaigh air ar son.  Fhad ’s a tha na cuingealachaidhean a tha air a bhith oirnn 
air an togail beag air bheag, tha sinn ag ùrnaigh le cinnt gu bheil Ìosa ag eadar-
ghuidhe as leth a luchd-leantainn. 
 
Dèanamaid ùrnaigh: 
 

A Dhè, Athair ar Tighearna Ìosa Crìosd, 
tha sinn taingeil dhut airson gach beannachd a fhuair sinn bhuat. 
Tha sinn taingeil dhut airson na beatha thug thu dhuinn, 
agus airson do làthaireachd anns gach càs. 
A Thighearna, na do thròcair, 
èist ri ar n-ùrnaigh. 
 
A Dhè, Athair ar Tighearna Ìosa Crìosd, 
tha sinn taingeil dhut airson gach beannachd a fhuair sinn od Mhac. 
Tha sinn taingeil gu bheil e air ùrnaigh a dhèanamh air ar son, 
agus gu bheil e fhathast gar togail suas anns gach càs. 
A Thighearna, na do thròcair, 
èist ri ar n-ùrnaigh. 
 
A Dhè, Athair ar Tighearna Ìosa Crìosd, 
tha sinn taingeil dhut airson gach beannachd a fhuair sinn bhuat. 
Tha sinn taingeil dhut airson na beatha thug thu dhuinn, 
agus airson do làthaireachd anns gach càs. 
A Thighearna, na do thròcair, 



èist ri ar n-ùrnaigh. 
 
A Dhè, Athair ar Tighearna Ìosa Crìosd, 
tha sinn taingeil dhut oir tha thu a’ dèanamh fàire air an t-saoghal gu lèir. 
Nì fàire oirnn, agus sinn a’ toirt taing dhut airson a’ Chruthachaidh, 
deònaich dhuinn gliocas gus aire nas fhèarr a thoirt air an t-saoghal a thug thu 
dhuinn. 
A Thighearna, na do thròcair, 
èist ri ar n-ùrnaigh. 
 
A Dhè, Athair ar Tighearna Ìosa Crìosd, 
tha sinn taingeil dhut oir tha do Mhac air èirigh agus chaidh a thogail suas. 
Maille ri do shluagh gu lèir, tha sinn ga mholadh agus a’ feitheamh air tìodhlac 
do Spioraid Naoimh. 
A Thighearna, na do thròcair, 
èist ri ar n-ùrnaigh. 
 
A Dhè, Athair ar Tighearna Ìosa Crìosd, 
tha sinn taingeil dhut, oir tha do Mhac, a dh’èirich o na mairbh agus gu nèamh, 
fhathast ag eadar-ghuidhe air ar son. 
Maille ri do shluagh gu lèir, tha sinn a’ guidhe ort gun doirt thu a-nuas oirnn 
ath-nuadhachadh agus ath-neartachadh trod Spiorad Naomh. 
A Thighearna, na do thròcair, 
èist ri ar n-ùrnaigh. 

